
Annotatsiya. Mazkur tadgigot ishida banklar tomonidan zamonaviy
depozit xizmatlarini ko‘rsatish amaliyoti hamda u bilan bog‘lig holatni o‘rganish
magsad gilingan. Shuningdek, banklar tomonidan zamonaviy depozit xizmatlari
tavsifini shakllantirish, xususan, masofadan depozit xizmatini ko‘rsatish hamda
yashil depozitlar kabi depozit turlari borasidagi ilmiy-nazariy garashlarni
o‘rganish hamda mazkur jarayonda aniglangan muammolarning yechimi
bo‘yicha ilmiy taklif va amaliy tavsiyalar ishlab chigishdan iborat.

Kalit so‘zlar. Depozit operatsiyalari, masofaviy depozit xizmatlari, yashil
depozitlar, ragamli depozit xizmatlari, aholi omonatlari.

Respublikamizda  amalga  oshirilayotgan  igtisodiy  islohotlar
mamlakatimizning iqtisodiy  salohiyatini yil sayin yuksalib, jahon
hamjamiyatidagi nufuzini oshib borishida muhim ahamiyat kasb etmoqda.
Albatta, bunda bank muassasalari va ishbilarmonlar o‘rtasida qulay infratuzilma,
mavjud imkoniyat hamda ishonchli moliyaviy hamkorlikning yaxshi yo‘lga
go‘yilganligi ham o‘zining ijobiy samaralarini bermoqgda.

Tijorat banklari tomonidan mijozlarga xavfsiz, tez hamda ular uchun
qulay xizmat ko‘rsatish bugungi kunda muhim jihatlardan hisoblanadi. Bu oz
navbatida har ikkala tomonga ya’ni, bank va mijoz uchun birdek foydali bo‘lib,
ularning kelgusidagi moliyaviy holatini yaxshi tomonga o‘zgarishiga xizmat
giladi.

Banklar uchun birinchi navbatda mijoz asosiy hamda birlamchi e’tibor
qgaratilishi zarur bo‘lgan subyekt hisoblanadi. Mijozlar sonining ortishi kelgusida
bankning moliyaviy holatining yaxshilanishi ya’ni bankning daromadi
ortishining asosiy omili bo‘lib, bank faoliyati samaradorligi hamda banklararo
ragobat muhitida bankning o‘z o‘rni va mavgeini mustahkamlashning zaruriy
shartlaridan biri hisoblanadi. Shuningdek, banklarda bugungi kunda resurs jalb
gilishda ham mijozlarning o‘rni begiyosdir. Har bir mijoz albatta bankda hisob
ragam ochib, mazkur hisobragamda oz pul mablag‘larini boshgaradi. Bunda
mijozning faoliyatida zarur bo‘lgan pul mablag‘laridan ortgan gismi bank uchun
resurs bo‘lishi mumkin.

Tijorat banklari resurs jalb gilishda asosan depozit operatsiyalaridan keng
foydalanishadi. Depozit operatsiyalari aholi va xo‘jalik yurituvchi subyektlar
tomonidan vagtincha bo‘sh turgan pul mablag‘larini ma’lum shartlar asosida
banklarga joylashtirish bo‘lib, bu orgali mijoz ham bank ham manfaatdor
bo‘ladi. Mijozlar albatta ma’lum shartlar asosida bankka joylashtirgan pul
mablag‘larini ko‘paytirib olishsa, banklar o‘z navbatida mazkur depozitga jalb

gilingan mablag‘lardan resurs sifatida foydalanib, bank uchun yuqori daromadli
bo‘lgan kredit operatsiyalarini amalga oshirishadi. Bu yerda albatta bank jalb
gilingan hamda iqtisodiyotning pulga muhtoj tarmoglariga kredit sifatida
joylashtirgan pul mablag‘larini muddatiga alohida e’tibor qaratishi lozim
bo‘ladi.

Banklar tomonidan jalb gilinadigan depozitlarning bir gator turlari mavjud
bo‘lib, O‘zbekistonda ularning keng targalgan turlari sifatida talab qilib
olinguncha depozitlar, muddatli depozitlar hamda jamg‘arma depozitlarni
keltirishimiz mumkin. Mazkur depozit turlarini an’anaviy depozitlar sifatida

talqgin etishimiz mumkin.
Talab gilib
Py, olinguncha depozit
DepOZItlar :
 Muddatli depozit

MIjOZ

1-rasm. Depozit turlari.

Banklar an’anaviy depozitlardan tashqari bugungi kun nugqtai-nazardan
kelib chiggan holda zamonaviy depozit xizmatlarini ham ko‘rsatib kelishmoqda.
Zamonaviy depozitlarni ham o‘z navbatida bir gator turlarga ajratgan holda
o‘rganishimiz  mumkin bo‘ladi. Xususan, banklar mobil ilovalari orqali
masofadan onlayn depozit xizmatlarini ham ko‘rsatib kelishmoqda. Su o‘rinda
aytish joizki, bugungi kunda tijorat banklari tomonidan ko‘rsatilayotgan
zamonaviy depozit xizmatlari an’anaviy depozitlar negizida zamonaviy,
moliyaviy texnologiyalar asosida amalga oshiriladi.

mmmm Yuridik shaxslar depozitlari === Aholi omonatlari

2-rasm. Tijorat banklarining depozit mablag‘lari tarkibi

Tijorat banklarining depozit mablag‘lari tarkibi to‘g‘risida keltirilgan
ma’lumotlardan ko‘rishimiz  mumkinki, yillar davomida yuridik shaxslar
depozitlari va aholi omonatlari o‘sish tendensiyasiga ega. Xususan, 2024 vyil
boshiga yuridik shaxslar depozitlari 155,3 trln. so‘mni tashkil etib, bu
ko‘rsatkich 2020 yil boshiga nisbatan 2,2 barobarga ortgan. Aholi omonatlari
shu davrda mos ravishda 4,1 barobarga oshganini ko‘rishimiz mumkin. Bu holat
mijozlarning bank tizimiga bo‘lgan ishonchining oshib borayotganligidan
dalolat beradi.

Rivojlangan davlatlarda banklar tomonidan ko‘rsatilayotgan zamonaviy
depozit xizmatlari sifatida bank mijozlariga yashil depozit xizmatlarini taklif
gilishmoqgda. Banklarning yashil depozitlari hisobiga shakllangan pul
mablag‘lari bevosita yashil moliyalashtirish uchun resurs sifatida foydalanib
kelinmoqgda.

3-rasm. An’anaviy va yashil depozitlar farqli jihatlari.

An’anaviy depozitlar va yashil depozitlar bir xil depozit mazmuniga ega
bo‘lib, u belgilangan muddatga ma’lum shartlar asosida pul mablag‘larini
bankka go‘yishni ifodalaydi. Ularning asosiy fargli jihati bankka go‘yilgan
mablag‘lardan resurs sifatida qaysi yo‘nalishlarga joylashtirilishi bilan
farglanadi.

Odatda banklar yirik korxonalarga, kichik va o‘rta korxonalarga yoki
chakana mijozlarga kreditlar berish uchun muntazam muddatli depozitlar
mablag‘laridan foydalanadilar. Ushbu kreditlar biznes kreditlari, avtokreditlar,
iste’mol Kkreditlari, kredit kartalari va boshqga kreditlar shaklida bo‘lishi mumkin.
Yashil depozitlar hisobiga bankda shakllangan pul mablag‘laridan esa fagat
ekologik toza loyihalar, faoliyat uchun foydalanilishi belgilangan bo‘lib, bank
tomonidan bu resurslar fagat mazkur yo‘nalish doirasida foydalaniladi. Har bir
bank o°zining yashil depozit dasturlari doirasida biznes yo‘nalishlarini yoki
loyihalarni tanlab oladi. Shu sababli, yashil depozitlar ekologik toza loyihalarga
e’tibor garatgan holda mas’uliyatli kreditlashni rag‘batlantirish orqali tijorat
banklari uchun bargaror biznes amaliyotini targ‘ib giluvchi moliyaviy mahsulot
turidir.

Xulosa qilib aytganda, banklar tomonidan ko‘rsatilayotgan xizmatlari
tarkibida depozit xizmatlari banklar faoliyati uchun muhim ahamiyat kasb
etuvchi, asosiy resurs manbai sifatida namoyon bo‘ladi. Tijorat banklari
zamonaviy moliyaviy vositalardan foydalangan holda depozit xizmatlarini
ko‘rsatishi, ya’ni mijozlar masofadan turib, bank ilovalari orgali depozit
hisobragam ochishlari hamda pul mablag‘larini samarali boshqgarishlari uchun
bugungi kunda barcha imkoniyatlarning mavjudligi bevosita mijozlarning
vaqtlarini tejalishiga, xarajatlarini kamayishiga, bank uchun esa mijozlar
sonining ortishi hamda ularga xizmat ko‘rsatish uchun ketadigan xarajatlarni
minimallashishiga, bank daromadining ortishiga xizmat giladi.

